ՏԵՂԵԿԱՆՔ
<<Հարկերի մասին>> Հայաստանի Հանրապետության օրենքում փոփոխություններ և լրացում կատարելու մասին>> ՀՀ 24.06.2010թ. ՀՕ-101-Ն օրենքի համաձայն հարկային մարմնին ներկայացվող տեղեկությունների օգտագործման վերաբերյալ
<<Հարկերի մասին>> Հայաստանի Հանրապետության օրենքում փոփոխություններ և լրացում կատարելու մասին>> ՀՀ 24.06.2010թ. ՀՕ-101-Ն օրենքով փոփոխություններ կատարվեցին օրենքի 20-րդ հոդվածում: Փոփոխությունները վերաբերվում են հարկային մարմնին ներկայացվող տեղեկություններին:
Այդ օրենքի կիրարկումն ապահովելու նպատակով 10.08.2010թ. ընդունվեց ՀՀ վարչապետի <<Հարկերի մասին>> Հայաստանի Հանրապետության օրենքում փոփոխություններ և լրացում կատարելու մասին>> Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին>> N 633-Ա որոշումը, որով նախատեսվեց իրականացնել 13 միջոցառումներ:

Հարկային մարմինը նշված տեղեկություններն իր իրավասությունների շրջանակներում օգտագործելու է հետևյալ հիմնական նպատակներով.
1. հարկերի վճարումից խուսափելու ռիսկերի բացահայտման.
2. կամերալ (գրասենյակային) ուսումնասիրությունների անցկացման.

3. <<Հարկերի մասին>> ՀՀ օրենքի 22 և 22.1 հոդվածների կիրառման.

4. հարկ վճարողների նույնականացման.

5. տեղեկությունների էլեկտրոնային ամփոփ դարանի ստեղծման:
1. Հարկերի վճարումից խուսափելու ռիսկերի բացահայտման նպատակը

Հարկային մարմնի հսկողական գործառույթներ իրականացնող կառուցվածքային ստորաբաժանումները, հարկային (տարածքային) տեսչությունները, իրենց կողմից իրականացվող գործառույթների շրջանակներում, հարկերի վճարումից խուսափելու ռիսկերի բացահայտման նպատակով, օրենքով սահմանված կարգով ստացված տեղեկությունները պետք է համադրեն տնտեսավարող սուբյեկտների հարկային հաշվետվություններում ներառվող տվյալների հետ, վերլուծեն դրանք և նախատեսված ռիսկերի գնահատման չափանիշների հիման վրա ընտրեն առավել ռիսկային հարկ վճարողներին, նրանց նկատմամբ համապատասխան գործողություններ, մասնավորապես` ստուգումներ իրականացնելու նպատակով:
Այդ նպատակին են ծառայելու նաև պետական կառավարման մարմինների կողմից իրականացված ստուգումների արդյունքները: <<Ստուգումների կազմակերպման և անցկացման մասին>> ՀՀ օրենքի համաձայն պետական կառավարման մարմինները տնտեսավարող սուբյեկտների մոտ իրականացնում են ստուգումներ, որոնք վերաբերվում են նրանց ֆինանսական կամ տնտեսական գործունեությանը: Պետական ռեսուրսների արդյունավետ օգտագործման տեսանկյունից կարևոր է, որպեսզի հարկային մարմինը ստանա տեղեկատվություն այդ ստուգումների արդյունքների վերաբերյալ, քանի որ դրանք կարող են պարունակել տնտեսավարող սուբյեկտի բյուջեի հետ փոխհարաբերություններին առնչվող տեղեկություններ:
2. Կամերալ (գրաuենյակային) ուսումնասիրությունների անցկացման նպատակը

Հարկային մարմիններն իրականացնում են տնտեuավարող uուբյեկտի կողմից հարկային մարմին ներկայացրած հարկային հաշվետվությունների կամերալ (գրաuենյակային) ուuումնաuիրություններ: Կամերալ ուuումնաuիրության նպատակն է պարզել հարկերի հաշվարկման ճշտությունը, միևնույն հաշվետվության ցուցանիշների, տվյալների և թվաբանական հաշվարկների ճշտությունը, տարբեր հաշվետվություններում առկա համադրելի ցուցանիշների կամ տեղեկությունների համապատասխանությունը, հաշվետվություններում արտացոլված ցուցանիշների կամ տեղեկությունների համապատասխանությունը օրենսդրությամբ սահմանված կարգով իրավասու պետական մարմիններից ստացված տեղեկությունների հետ:

3. <<Հարկերի մասին>> ՀՀ օրենքի 22 և 22.1 հոդվածների կիրառման նպատակը


<<Հարկերի մասին>> ՀՀ օրենքի 22-րդ հոդվածի համաձայն` այն դեպքերում, երբ հարկ վճարողը չի ներկայացնում հարկվող oբյեկտների գծով հաշվապահական հաշվառման uահմանված փաuտաթղթերը կամ դրանք վարում է uահմանված կարգի կոպիտ խախտումներով, կամ ակնհայտ կեղծ տվյալներ է մտցնում հարկային տեuչություն ներկայացրած հաշվետվություններում, հաշվարկներում, հայտարարագրերում և այլ փաuտաթղթերում, որի հետևանքով անհնար է դառնում հարկային oրենuդրությամբ uահմանված կարգով հաշվարկել հարկ վճարողի հարկային պարտավորությունը, ապա հարկվող oբյեկտները և հարկային պարտավորությունները հաշվարկում է հարկային տեuչությունը` մաuնավորապեu, հիմնվելով` <<oրենքով uահմանված կարգով երրորդ անձից uտացված տեղեկությունների>> վրա: Ներկայացվող նախագծերով կկարգավորվեն ստացված տեղեկությունները հարկային մարմնի կողմից օգտագործելու հարցերը, ավելի կիրառելի կդառնա <<Հարկերի մասին>> ՀՀ օրենքի 22-րդ հոդվածով նախատեսված պատասխանատվության միջոցի կիրառումը, հնարավորություն կստեղծվի բարձրացնել հարկ վճարողների կողմից պետության նկատմամբ ունեցած պարտավորությունների կատարման նկատմամբ հսկողության արդյունավետությունը:

Ստացվող տեղեկությունները կարող են օգտագործվել նաև օրենքի 22.1 հոդվածում նշված` oրենքով uահմանված կարգով իրականացված չափագրումների արդյունքների և (կամ) oրենքով նախատեuված կարգով երրորդ անձանցից uտացված տեղեկությունների հիման վրա հաշվարկված մեծությունների միջև էական շեղումների (տարբերությունների) և հարկվող oբյեկտների հաշվառման uահմանված կարգի կոպիտ խախտումների հայտնաբերման նպատակով:
4. Հարկ վճարողների նույնականացման նպատակը

Տեղեկությունների ստացումը պայամանվորված է նաև հարկ վճարողների նույնականացման նպատակներով: Մասնավորապես` <<Բնակչության պետական ռեգիստր վարող լիազորված մարմնի կողմից Հայաստանի Հանրապետության կառավարությանն առընթեր պետական եկամուտների կոմիտե տեղեկություններ ներկայացնելու մասին>> ՀՀ կառավարության որոշման նախագծով նախատեսվում է ՀՀ ոստիկանության ինքնաշխատ տեղեկատվական բազայից տեղեկություններ ստանալ քաղաքացիներին տրված անձնագրերի վերաբերյալ:

5. Տեղեկությունների ամփոփ դարանի ստեղծման նպատակը

ՀՀ ԿԱ ՊԵԿ համակարգում ստեղծվում է տեղեկությունների ամփոփ դարան, որտեղ պահպանվելու են ինչպես հարկ վճարողների կողմից իրենց գործունեությանն առնչվող հարկային հաշվետվություններում ներառվող տվյալները, այնպես էլ երրորդ անձանցից ստացվող տեղեկությունները: Դա մեծապես կնպաստի տեղեկատվության մշակման էլեկտրոնային եղանակների կիրառմանը և հետևաբար նաև հարկային մարմին օրենքով սահմանված գործառույթների իրականացման արդյունավետության բարձրացմանը:  

